
Република Србија – Автономна Покраϊна Войводина


ПОКРАЇНСКИ СЕКРЕТАРИЯТ

ЗА ПРЕДПИСАНЯ, УПРАВУ И НАЦИОНАЛНИ МЕНШИНИ

21000 НОВИ САД


Булевар Михаила Пупина 16

Тел.: +381 21 487 4213, 421 444


Факс:+381 21 557 074


На основи члена 3. Одлуки о розпоредзованю буджетних средствох Покраïнского секретарияту за предписаня, управу и национални меншини за дотациï етнïчним заєднïцом, Покраïнски секретарият за предписаня, управу и национални меншини розписує

К О Н К У Р С
за додзельованє средствох орґанизацийом националних заєднïцох
у Автономней Покраïни Войводини за перше полроче 2006. року
за софинансованє порядней дïялносци, проєктох и орґанизованя манифестацийох, як и набавку опреми и инвестицийних укладаньох у першим полрочу 2006. року, и то у суми 2.200.000 динари за орґанизациï мадярскей националней меншини,  520.000 динари за орґанизациï словацкей националней меншини, 500.000 динари – горватскей,  460.000 динари румунскей,  400.000 динари -  рускей, 210.000 динари за буневацкей,  а 1.710.000 динари - за орґанизациï припаднïкох других националних меншинох.


Прияви на конкурс ше подноши у двох прикладнïкох на сербским язику, або на язику националней меншини хтори ше службено хаснує у Автономней Покраïни Войводини, зоз назначеньом за хтору наменку ше средства глєда, у сумох цо заокружени на тисячи динари.

Термин за подношенє приявох 25. яануар 2006. року.


Прияви ше подноши особнє, зоз придаваньом Писарнïци покраïнских орґанох управи у Новим Садзе, у прижемю будинку Вивершней ради АПВ, або ше их посила по пошти на адресу: Покраïнски секретарият за предписаня, управу и национални меншини, 21 000 Нови Сад, Булевар Михаила Пупина 16. Зоз прияв уше обовязно подноши и уряови доказ о отвореним жиро-рахунку при овласценей банки.

Прияви ше подноши лєм на конкурсних формуларох, хтори мож достац у Секретарияту, або зняц зоз интернет-адреси: www.vojvodina.sr.gov.yu.

На конкурс ше можу приявиц виключно реґистровани правни особи - орґанизациï и здруженя националних заєднïцох зоз шедзиском на териториï Автономней Покраïни Войводини.


Нє будзе ше розпатрац нєблагочасни и нєподполни прияви (нєподписани, зоз нєпополнєтима рубриками, пополнєти з ґрафитним клайбасом и под.), а нєдостаток нє одстранєни анï у познєйшим чаше, гевти цо нє поднєшени на одвитуюцим формуларе або ше нє одноша на наменки яки предвидзени у конкурсом або их поднєсли нєовласцени особи.


Хаснователь ше обовязує же одобрени средства похаснує лєм за наменки за хтори су додзелєни, а же нєпотрошени средства вирмански враци буджету на одвитуюцу позицию Покраïнского секретарияту за предписаня, управу и национални меншини. Хаснователь ше обовязує же о трошеньу додзелених средствох по конєц рока поднєше звит.


Покраïнски секретарият за предписаня, управу и национални меншини затримує право од подношителя прияви, по потреби, питац додатну документацию и информациï або висц на саме место, злучиц вецей идентични або подобни вимаганя, односно за додзельованє средствох одредзиц виполнєнє додатних условийох.


Резултати конкурса ше обявює на интернету. Секретарият нє обовязни обгрунтовац свойо одлуки. Процив тих дискрецийних одлукох Секретарияту нє мож уложиц правни лïк.

Прияви и приложену документацию ше нє враца подношительом.
